
mahAnArAyaNAstram

મહાનારાયણાસ્ત્રમ્

રામાનુજવૈષ્ણવ સમ્પ્રદાય કે ચક્રાઙ્કિત વૈષ્ણવોં હેતુ॥
પૂર્ણશુદ્ધ સાત્વિક તપોનિષ્ઠ વૈષ્ણવ બ્રાહ્મણોં દ્વારા માત્ર પ્રયોગ॥
દેવિદેવિ મહાદેવિ કરુણાકરપુઙ્ગવિ  ।
કથિતાન્યાગમોક્તાનિ મહાસ્ત્રાણિ ત્વયાનઘે॥ ૧॥
ગારુડં વારુણં સાર્ષં પાર્વતં બલિદૈવતમ્ ।
અઘોરાખ્યં મહાસ્ત્રઞ્ચ તથા પાશુપતં શુભમ્॥ ૨॥
નારાયણાખ્યમસ્ત્રં ચ કથય સ્વાનુકમ્પયા ।
ન કથ્યતે મહામાતર્વિમુઞ્ચામિ   તદા તનુમ્॥ ૩॥
દેવ્યુવાચ
શ‍ૃણુ ભૈરવ યત્નેન કથયામિ તવાગ્રતઃ ।
કસ્યાગ્રે ન કથિતં મન્ત્રં નારાયણાત્મકમ્॥ ૪॥
મહાભયે મહોત્પાતે મહાવિઘ્નેષુ સઙ્કટે ।
ધારણાદસ્ત્રરાજસ્ય ભયં સર્વં નિવર્તતે॥ ૫॥
પૂર્વં યદ્બ્રહ્મણે પ્રોક્તં વિષ્ણુના પ્રભવિષ્ણુના ।
સૃષ્ટિકાલે મહાવિઘ્નપરાભૂતાય ભૈરવ॥ ૬॥
તદહં સમ્પ્રવક્ષ્યામિ મહાશત્રુનિબર્હણમ્ ।
મહાવિઘ્નોપશમનં મહાસઙ્કટનાશનમ્॥ ૭॥
ૐઅસ્ય શ્રીનારાયણાસ્ત્રમહામન્ત્રસ્યઆદિસૃષ્ટિકર્તા બ્રહ્માઋષિઃ,
જગતી છન્દઃ, ત્રિપાદવિભૂતિનાયકઃ શ્રીમન્નારાયણો દેવતા,
ૐબીજમ્, હ્રીં   શક્તિઃ,ૐ નમઃકીલકમ્, મમ સર્વારિષ્ટશાન્તયે
સકલાભીષ્ટસિદ્ધ્યર્થે ચ નારાયણાસ્ત્રમહામન્ત્રપાઠે વિનિયોગઃ॥
અથ ધ્યાનં

ધ્યાયેત્સાગરમધ્યસ્થં સહસ્રાદિત્યતેજસમ્ ।
અનન્તશક્તિસંયુક્તં નારાયણમનામયમ્॥ ૮॥
ૐઐં હ્રીં   શ્રીં  નમો ભગવતે નારાયણ સકલ જગદુત્પત્તિ-
સ્થિતિ લયકારણાય અમિતતેજસે અતુલબલપરાક્રમાય
મહાવિભૂતિપતયે હ્રીં   હ્રીં   હ્રૈં  હ્રૈં  હ્રઃ  સકલનિગમગોચર
ગુણગણાય મહાસમ્રાજ્યવિભૂતિવિભૂષિતાય
ધ્વજાતપત્રચામરવ્યજનકુણ્ડલકરકટિસૂત્રાઙ્ગદાદિ  હાર-
વલયમણિનૂપુરાદ્યનેકમણિભૂષણભૂષિતાય સહસ્રશિરસે
સહસ્રાક્ષાય સહસ્રભુજાય સહસ્રપાદાય શઙ્ખચક્રગદાપદ્મધરાય
શાર્ઙ્ગધર  શરનન્દકખડ્ગચર્મખેટકપરશુપાશહલમુસલ-
તોમરભુશુણ્ડીપાશાઙ્કુશકુન્તશતઘ્નીપરશુવરાભય
વિભૂષિતભુજસહસ્રાય બલિરઞ્જિતબ્રહ્માણ્ડમણ્ડલાય અનન્ત-
નાગેન્દ્રસિંહાસનાધિષ્ઠિતાય   સનકાદ્યનેકમુનિગણસિદ્ધચારણ-

વિદ્યાધરકિન્નરગન્ધર્વયક્ષરક્ષોરગગીર્વાણસ્વર્ગીતગુણાર્ણવાય
સકલ જગદ્ભયઙ્કરાય ભૂતપ્રેતપિશાચયક્ષરાક્ષસડાકિનીશાકિની
વૈતાલમારીચબ્રહ્મરાક્ષસકૂષ્માણ્ડવૈનાયકમાતૃગણાનુન્મથય-મથય
ક્ષયં કુરુ-કુરુ કુષ્ટદુષ્ટજ્વરદાહાપસ્મારીપ્રમેહવિસ્ફોટક-
બ્રહ્માપસ્મારાદિ સર્વરાજરોગાન્ વિહિંસનાય   મમાભયં કુરુ-કુરુ
મમ શત્રૂનુચ્ચાટય-ઉચ્ચાટય વ્યાધિભયં શમય-શમય
ચૌરભયં નાશય- નાશય મહાસ્ત્રાણિ સ્તમ્ભય-સ્તમ્ભય
મમ દુષ્ટગ્રહાન્ ભીષય-ભીષય મમ દ્વેષકરાન્ મોહય-મોહય
સ્તમ્ભય-સ્તમ્ભય કમ્પય-કમ્પય પાતય-પાતય બન્ધય-બન્ધય
ભૂતગ્રહાન્ બન્ધય-બન્ધય બાલગ્રહાન્ શમય-શમય યક્ષપક્ષ-
જ્વાલાતમોહારગ્રહાન્ જ્વલ-જ્વલ- પ્રજ્જ્વલ-પ્રજ્જ્વલ મથ-મથ
પચ-પચ દહ-દહ ઉન્મથયોન્મથય મમ શત્રૂન્ વિનાશય-વિનાશય
ત્રોટય-ત્રોટય નિગડપાશાદીન્ મોચય-મોચય વદ્દિવાતસુપર્ણનાગ-
પર્વતપર્જન્યાદિ દુષ્ટશસ્ત્રાસ્ત્રજન્યબન્ધનાનિ શમય-શમય
શત્રુકૃતમહાપીડાં શમય-શમય દુષ્ટરોગપીડાં શમય-શમય
દુષ્કૃતપીડાં શમય-શમય ભૂત-પ્રેત-પિશાચાદિ પીડાં
શમય-શમય દુષ્કર્મજન્યનરકભયાત્ મામુદ્ધરોદ્ધર
માં સઞ્જીવય-સઞ્જીવય મહામૃત્યુભ્યાં માં મોચય-મોચય

ૐ હ્રાં  હ્રીં   હ્રૂં  હ્રૈં  હ્રૌં  હ્રઃ  ખં ખાં ખૈં ફટ્
હુઁ  હુઁ  હુઁ  ફટ્-ફટ્ ઠઃઠઃઠઃ હ્રીં   હ્રીં   હ્રીં   હુઁ  હુઁ  હુઁ
એહિ-એહિ જ્વલ-જ્વલ પ્રજ્વલ-પ્રજ્વલ હુઁ  ફટ્ સ્વાહા
ૐ નમોનારાયણાય નમસ્તે નમસ્તે નમસ્તે॥ ૯॥
દેવ્યુવાચ
ઇત્યેતત્પપરમં ગુહ્યમસ્ત્રં નારાયણાત્મકમ્ ।
ત્વમેવ સંયતો ભૂત્વા ધારયસ્વ નિરન્તરમ્॥ ૧૦॥
મહાભયે મહોત્પાતે મહાશત્રુસમાગમે ।
રણે દુર્ગે વિવાદે ચ પાતે ચૌરાગ્નિજે ભયે॥ ૧૧॥
વિષસર્પભયે ઘોરે મારીરાજભયે તથા ।
સ્મરણાન્મન્ત્રરાજસ્ય ભયં સર્વં નિવર્તતે॥ ૧૨॥
એકવારં પઠેદ્યો વૈ વ્યાધિભૂતાદિનાશનમ્ ।
એકવારં પઠેદ્યો વૈ દશવિદ્યાફલં લભેત્॥ ૧૩॥
શતાવર્તનમાત્રેણ સર્વશત્રુક્ષયો ભવેત્ ।
સહસ્રાવર્તનેનૈવ ગ્રહપીડા નિવર્તતે॥ ૧૪॥
અયુતાવર્તનેનૈવ રાજ્યલક્ષ્મી સ્થિરા ભવેત્ ।
પઞ્જવિંશતિ   સહસ્રેણ પઞ્જતત્ત્વાધિપો ભવેત્॥ ૧૫॥
લક્ષાવર્તનમાત્રેણ લક્ષ્મીપતિઃ સમ્ભવેત્ ।
નદીતીરે પર્વતાગ્રે પિપ્પલાગ્રે શુભાલયે॥ ૧૬॥
ગોષ્ઠે વૃન્દાવને રમ્યે પઠન્મન્ત્રમનૂત્તમમ્ ।
ત્રિલોહવેષ્ઠિતં ચૈતદ્ધારયેદ્દક્ષિણે કરે॥ ૧૭॥
સઙ્ગ્રામે  શસ્ત્રસમ્પાતે શસ્ત્રધારાનિબન્ધનમ્ ।
ત્વમપિ શ્રદ્ધયા મન્ત્રં ધારયસ્વ નિરન્તરમ્॥ ૧૮॥
સુરાસુરૈરજેયશ્ચ ભવિષ્યસિ ન સંશયઃ ।
તવ સ્નેહાન્મયાઽઽખ્યાતં મન્ત્રરાજમનૂત્તમમ્॥ ૧૯॥
ગોપાયસ્વ પ્રયત્નેન ગુહ્યાદ્ગુહ્યન્તરં પરમ્ ।
સુશિષ્યાય પ્રદાતવ્યં મહાવિદ્યાપ્રજાપિને॥ ૨૦॥
ઇતિ મહાનારાયણાસ્ત્રપ્રયોગઃ॥

